
   ՀՀ կառավարության որոշման նախագծի 
ՀՀ տարածքային կառավարման և ենթակառուցվածքների նախարարության  է  դիմել ՀՀ Գեղարքունիքի մարզի Ճամբարակ համայնքի (այսուհետ՝ Համայնք) ղեկավարը և տեղեկացրել, որ ՀՀ Գեղարքունիքի մարզ, համայնք Ճամբարակ, Ճամբարակ քաղաք Տիգրան Մեծ փողոց 17/1 հասցեում գտնվող Ճամբարակի նախկին պոլիկլինիկայի շենքը (այսուհետ՝ Գույք) մինչև օրս որպես երեխաների զարգացման կենտրոն տրամադրված է եղել Վորլդ Վիժն Հայաստան բարեգործական կազմակերպությանը, սակայն 01․04․2024թ․-ին Վորլդ Վիժն Հայաստան բարեգործական կազմակերպությունը Ճամբարակ համայնքում դադարեցրել է գործունեությունը և  Համայնքի ղեկավարը առաջարկում է վերոնշյալ Գույքը նվիրաբերել Համայնքին որպես մշակութային կենտրոն շահագործելու նպատակով, քանի որ Համայնքի ներկայումս գործող գեղարվեստի և երաժշտական դպրոցների շենքային պայմանները հարմարավետ չեն և չեն բավարարում երեխաների քանակին։
Լինելով սահմանամերձ  համայնք՝  Ճամբարակը  չունի մշակույթի կենտրոն, ուստի  երեխաների և երիտասարդների ժամանցային և մշակութային կյանքն ակտիվացնելու համար կա նմանատիպ վայրերի ստեղծման խիստ անհրաժեշտություն: Համայնքը նախատեսում է հիմնել մշակութային կենտրոն, որը սկզբնական շրջանում կծառայի որպես ազգային նվագարանների դասավանդման կենտրոն, հետագայում ընդլայնելով գործունեությունը, կիրականացվի մշակութային բազմաբովանդակ միջոցառումներ։ Մշակութային կենտրոնը ֆինանսավորվելու է համայնքային բյուջեից, ինչը Համայնքում կլուծի երեխաների արտադպրոցական կրթության կազմակերպումը, ինչպես նաև կստեղծի լրացուցիչ աշխատատեղեր:
 Համայնքը նախատեսում է գույքի նվիրաբերությունը ստանալուց հետո 5 տարիների  ընթացքում իրականացնել 15 միլիոն ՀՀ դրամի ներդրում՝  ընթացիկ վերանորոգման և գույքի պահպանության համար և 90 միլիոն ՀՀ դրամի ներդրում՝ մշակույթային կենտրոնի ընթացիկ գործունեությունն ապահովելու համար։ Կենտրոնի հիմնման դեպքում Համայնքի բյուջեից անժամկետ կֆինանսավորվի  անհրաժեշտ բոլոր ծախսերը՝ պահպանման և հետագա սպասարկման համար, ինչպես նաև կներգրավի դոնորներ՝ լրացուցիչ ծախսեր իրականացնելու համար։ 
Համայնքի ղեկավարը ներակայացրել է նաև  Համայնքի ավագանու 30․04․2024թ․  «Գույքը  որպես նվիրաբերություն ընդունելու մասին»  թիվ 52-Ա որոշումը՝ համաձայն որի առաջարկվում է ընդունել Գույքի նվիրաբերությունը Համայնքին՝ սոցիալական և կրթական նպատակներով օգտագործելու համար։
Հիմք ընդունելով  Համայնքի ավագանու կողմից կայացված որոշումը (պատճենը կցվում է) մշակվել է «Գույք նվիրաբերելու մասին» ՀՀ կառավարության որոշման նախագիծը՝ համաձայն որի առաջարկվում է ՀՀ Գեղարքունիքի մարզ, համայնք Ճամբարակ, Ճամբարակ քաղաք Տիգրան Մեծ փողոց 17/1 հասցեում գտնվող, 841․6 քառ. մետր մակերեսով փորձարարական կենտրոնի շենքը, ինչպես նաև դրա զբաղեցրած, օգտագործման ու սպասարկման համար հատկացված 0․13 հեկտար մակերեսով հողամասը նվիրաբերել Հայաստանի Հանրապետության Գեղարքունիքի   մարզի Ճամբարակ համայնքին՝ այն վերանորոգելու և որպես մշակութային կենտրոն շահագործելու նպատակով։
ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետ կառավարման, արդյունավետության և գրավչության բարձրացմանը, հաշվառմանը, միասնական բազայի հիմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ ՀՀ սեփականությունը հանդիսացող Հայաստանի Հանրապետության Գեղարքունիքի մարզ, համայնք Ճամբարակ, Ճամբարակ քաղաք Տիգրան Մեծ փողոց 17/1 հասցեում գտնվող գույքը համայնքին նվիրաբերելը բխում է ՀՀ կառավարության  2021-2026թթ. ծրագրի պահանջներից։
 «Գույք նվիրաբերելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնի:

